
 Convocatoria de bolsas Erasmus+ KA131 para profesorado 2024/2025 

 1.  Obxecto da convocatoria 

 A  presente  convocatoria  ten  por  obxecto  fomentar  que  o  profesorado  dos  ciclos  formativos 

 de  grao  superior  do  IES  A  Guía  realicen  unha  mobilidade  nun  país  do  ámbito  de  actuación 

 do  programa  Erasmus+  co  fin  de  mellorar  o  seu  desenvolvemento  persoal,  profesional  e 

 lingüístico. 

 2.  Número de bolsas Erasmus+ 

 Para  este  curso  hai  3  prazas  dispoñibles  correspondentes  ao  Proxecto  Erasmus+ 

 2023-1-ES01-KA131-HED-000122945  e  5  correspondentes  ao  Proxecto  Erasmus+ 

 2024-1-ES01-KA131-HED-000231974. 

 3.  Finalidade das bolsas 

 A  finalidade  das  bolsas  é  a  realización  dun  período  de  formación  de  5  días  (máis  máximo  2 

 días  de  viaxe)  na  modalidade  job  shadowing  (aprendizaxe  por  observación)  nunha 

 empresa  ou  institución  dalgún  dos  países  do  apartado  5  e  realizarase,  se  é  posible,  nos 

 meses de abril ou maio do ano 2025. 

 4.  Prazo de presentación de  solicitudes 

 A  solicitude  da  bolsa  para  a  presente  convocatoria  poderá  presentarse  dende  o  día  1  de 

 decembro de 2024 ata o 31 de xaneiro de 2025, ambos inclusive. 

 5.  Países elixibles e importes da bolsa 

 Os  países  elixibles  para  realizar  a  mobilidade  e  os  importes  correspondentes  pódense 

 consultar nas seguintes ligazóns: 

 ●  Proxecto Erasmus+ 2023-1-ES01-KA131-HED-000122945 

 ●  Proxecto Erasmus+ 2024-1-ES01-KA131-HED-000231974 

https://drive.google.com/file/d/1kG4I5vHIZsrdUAIrxP5de-ZI0__qUvby/view?usp=drive_link
https://drive.google.com/file/d/1oas_lk4dBY2Se8m3BoIuWHqCrBZ56R0R/view?usp=sharing


 6.  Proceso de selección 

 Os  aspirantes  deberán  enviar  ó  correo  electrónico  a  internacional.iesguia@edu.xuntal.gal  a 

 seguinte documentación: 

 −  Documento “Proposta mobilidade persoal” (  Anexo 1  )  debidamente cuberto. 

 −  Certificación  oficial  B1  ou  superior  no  idioma  de  traballo  da  mobilidade,  en  caso  de 

 posuílo.  Para  aqueles  solicitantes  que  non  teñan  un  título  acreditativo  lingüístico 

 oficial,  o  documento  “Compromiso  lingüístico”  (  Anexo  2  )  cuberto  no  cal  acreditan 

 ter  os  coñecementos  idiomáticos  necesarios  para  lograr  unha  mobilidade  de 

 calidade. 

 Unha  vez  rematado  o  prazo  de  inscrición,  a  Comisión  de  Selección  revisará  os  proxectos 

 presentados  e  publicará  a  listaxe  de  admitidos,  excluíndo  todas  aquelas  candidaturas  con 

 erros  na  forma.  Nese  momento,  abrirase  un  prazo  de  5  días  naturais  para  posibles 

 alegacións.  Acto  seguido,  a  Comisión  reunirase  para  valorar  as  propostas  presentadas  tendo 

 en conta os criterios mencionados no apartado 7. 

 Será  seleccionada  a  proposta  con  máis  puntuación  na  NOTA  FINAL  DO  PROCESO  (por  orde 

 de  máis  a  menos)  ata  alcanzar  en  número  ao  das  mobilidades  ofertadas  tendo  en  conta  que 

 a nota mínima para poder optar ás mobilidades será de 5 sobre 10. 

 Abrirase  un  prazo  para  reclamacións  tras  a  publicación  do  listado  provisional  de  persoal 

 beneficiario  de  mobilidades  con  subvención  Erasmus+  para  formación  no  estranxeiro.  O 

 prazo exacto e o procedemento de reclamación publicarase nese momento. 

 Unha  vez  rematado  o  prazo  de  reclamacións,  darase  resposta  ás  mesmas,  se  as  houbese,  e 

 publicarase  o  listado  definitivo  de  persoal  beneficiario  de  mobilidades  con  subvención 

 Erasmus+, xunto co listado de reserva se houbese, nun prazo máximo de 30 días. 

https://drive.google.com/file/d/1RZKaNNJUg54nS5B7knysK-CziD8OUo-_/view?usp=sharing
https://drive.google.com/file/d/1vRp396O2oTP-2MYaBH3iJILpHqQ7CvDq/view?usp=sharing


 7.  Criterios de selección 

 Os  criterios  que  se  terán  en  conta  para  seleccionar  aos  beneficiarios  das  mobilidades  son  os 

 seguintes: 

 CRITERIO 1: “Idoneidade da Proposta de mobilidade”. Valorarase: 

 ▪  concreción de datas, institución de acollida e temporalización da mobilidade; 

 ▪  período  de  mobilidade  proposto,  que  en  ningún  caso  poderá  interferir  cos 

 períodos de exames e avaliacións; 

 ▪  obxectivos e valor engadido europeo; 

 ▪  xustificación da mobilidade fundamentada en necesidades detectadas; 

 ▪  impacto no IES A Guía e no Departamento; 

 ▪  difusión e avaliación previstas; 

 Teranse  en  conta  os  obxectivos  e  sobre  todo  os  resultados  que  marca  o  Programa 

 Erasmus+  para  as  mobilidades  das  persoas  por  motivos  de  aprendizaxe,  e  que  se 

 recollen na  Guía do Programa  . 

 ⬧  Puntuacións posibles: De 1 a 10 sen decimais. 

 CRITERIO 2: “Competencia lingüística” 

 ⬧  Puntuarase  mediante  Certificación  oficial  B1  ou  maior  no  idioma  de  traballo  da 

 mobilidade, da seguinte maneira: 

 ▪  Non presenta a certificación oficial requirida: 0 puntos (**) 

 ▪  Presenta certificación oficial B1: 5 puntos 

 ▪  Presenta certificación oficial B2: 7 puntos 

 ▪  Presenta certificación oficial C1 ou C2: 10 puntos 

 (**)  O  persoal  que  pretenda  participar  e  non  presente  certificación  oficial  deberá 

 asinar  o  documento  “Compromiso  lingüístico”  (modelo  aportado  polo  IES  A  Guía)  no 

 que  afirmará  posuír  a  competencia  lingüística  necesaria  no  idioma  de  traballo  para 

http://sepie.es/doc/convocatoria/2023/erasmus_programme_guide_2023_es_v2.pdf


 lograr  un  aproveitamento  satisfactorio  da  mobilidade.  O  documento  asinarase  cando 

 se entregue a proposta. 

 ⬧  Terase  en  conta  que  é  imprescindible  ter  un  coñecemento  adecuado  do  idioma  de 

 traballo  para  poder  afrontar  as  actividades  que  se  van  desenvolver  nunha 

 mobilidade  de  profesorado  e  poder  acadar  os  obxectivos  marcados.  O  nivel  de 

 competencia  lingüística  necesario  debe  ser  consensuado  co  socio  de  acollida  e 

 recollerase no Acordo de mobilidade final. 

 CRITERIO 3: “Situación laboral no IES” 

 ⬧  Valorarase  a  situación  laboral  de  carácter  definitivo  ou  provisional  no  IES  A  Guía 

 da seguinte forma: 

 ⬧  Con destino definitivo no IES A Guía: 5 puntos. 

 ⬧  Con destino provisional no IES A Guía: 3 puntos. 

 ⬧  Ademáis,  os  candidatos  recibirán  outros  5  puntos  se  son  coordinadores  de  FCT  ou 

 coordinadores de programas internacionais 

 CRITERIO 4: “Inclusión” 

 ⬧  Valorarase  con  cinco  puntos  ao  profesorado  que  presente  un  certificado  de 

 discapacidade  ou  calquera  outra  circunstancia  que  xustifique  as  súas  necesidades 

 de inclusión. 

 A  nota  final  do  proceso  será  o  resultado  de  ponderar  o  criterio  1  con  un  40%,  o  criterio  2 

 con  un  20%,  o  criterio  3  con  un  30%  e  o  criterio  4  cun  10%.  En  caso  de  empate  primará  o 

 criterio 1. 

 8.  Comisión de Valoración 

 A  Comisión  de  valoración  constituirase  despois  de  publicar  as  presentes  bases  e  estará 

 conformada por: 



 -  A directora. 

 -  A xefa do departamento de comercio e márketing. 

 -  A coordinadora de programas internacionais. 

 A  coordinadora  de  programas  internacionais  actuará  como  representante  da  Comisión  e 

 encargarase  de  realizar  as  convocatorias  e  as  publicacións  deste  proceso  en  nome  da 

 Comisión. 

 9.  Seguimento do proceso 

 Todas  as  publicacións,  listaxes  e  demais  información  referente  ás  distintas  fases  do  proceso 

 selectivo  poderán  consultarse  no  apartado  Erasmus+  da  páxina  web  do  IES  A  Guía: 

 https://www.edu.xunta.gal/centros/iesguia/erasmusplus  así  como  no  taboleiro  de 

 anuncios  da  sala  de  profesores.  Ao  mesmo  tempo  serán  publicitadas  no  perfil  oficial  de 

 Instagram do centro:  https://www.instagram.com/erasmus.aguia 

 Vigo, 6 de novembro de 2024 

 A coordinadora de programas internacionais 

https://www.edu.xunta.gal/centros/iesguia/erasmusplus
https://www.instagram.com/erasmus.aguia

